
Suppliment tal-Gazzetta tal-Gvern ta’ Malta Nru. 19,669, 28 ta’ Ottubru, 2016

Tagsima B

A.L. 350 tal-2016

ATT DWAR L-AMMINISTRAZZJONI FINANZJARJA
U L-VERIFIKA
(KAP. 174)

Regolamenti tal-2016 dwar 1-Akkwisti b’Emergenza

BIS-SAHHA tas-setghat moghtija bl-artikolu 4 tal-Att dwar -
Amministrazzjoni Finanzjarja u l-Verifika, il-Ministru ghall-Finanzi
ghamel dawn ir-regolamenti li gejjin:-

1. It-titolu ta’ dawn ir-regolamenti huwa r-Regolamenti tal-
2016 dwar 1-Akkwisti b’Emergenza.

2. F’dawn ir-regolamenti, kemm-il darba r-rabta tal-kliem ma
tkunx tehtieg xort’ohra:

"akkwist f’emergenza" tfisser l-akkwist ta’ provvisti, servizzi
jew xoghlijiet li jsiru mehtiega minhabba z-zieda mhux prevista fl-
uzu ta’ provvisti li tirrizulta f’livell ta’ stokk ta’ xahar, jew li inkella
tista’ tkun necessarja minhabba kwistjonijiet ta’ sahha nazzjonali,
sigurta jew importanza strategika;

"awtorita kontraenti" tfisser wahda mill-entitajiet tal-gvern
specifikata fl-Iskeda;

"Bord tal-Aggudikazzjoni" tfisser il-bord jew il-kumitat mahtur
mill-awtorita kontraenti ghall-fini tal-evalwazzjoni tal-offerti r¢evuti
mill-awtorita kontraenti u sabiex jigu moghtija rakkomandazzjonijiet
definittivi ghall-ghoti ta’ kuntratti wara sejha kompetittiva
ppubblikata skont dawn ir-regolamenti;

"kuntrattur registrat" tfisser operatur ekonomiku li jirregistra I-
interess tieghu mal-awtorita kontraenti kif indikat f’dawn ir-
regolamenti;

"Ministru" tfisser il-Ministru responsabbli ghall-Finanzi;

"modifikazzjoni" tfisser kull bidla, varjazzjoni, jew emenda tal-
kundizzjonijiet originali tal-kuntratt inkluzi izda mhux limitat ghall-
introduzzjoni ta’ kundizzjonijiet godda jew ghat-tnehhija jew
sostituzzjoni ta’ kundizzjonijiet ezistenti;

"offerent" tfisser l-operatur ekonomiku registrat li jipprezenta
offerta lill-awtorita kontraenti wara sejha kompetittiva pubblika;

Titolu.

Tifsir.

Ghan.

Awtoritajiet
kontraenti.

Valur stmat tas-
sejha
kompetittiva.

Akkwist tal-
istatus ta’
operatur
ekonomiku
interessat.

Pubblikazzjoni
ta’ sejha
kompetittiva.

Zmien ghall-
ircevuta tal-
offerti.

Sottomissjoni
ta’ offerti.

Hatra tal-Bord
tal-

Aggudikazzjoni.

"operatur ekonomiku" tfisser kull persuna fizika jew guridika
jew entita pubblika jew grupp ta’ dawk il-persuni u, jew korpi,
inkluza kull asso¢jazzjoni temporanja ta’ imprizi u ghandu jkopri
b’mod ugwali I-kuncetti ta’ kuntrattur, fornitur u ta’ min jipprovdi s-
servizz;

"pjattaforma elettronika" tfisser pjattaforma amministrata mill-
awtorita kontraenti li permezz taghha l-operaturi ekonomici registrati
ser jipprezentaw l-offerta taghhom wara sejha kompetittiva mahruga
skont dawn ir-regolamenti jew il-pjattaforma elettronika tal-akwwist
tal-Gvern.

3. Dawn ir-regolamenti ghandhom jirregolaw il-proc¢eduri ta’
akkwisti f’kaz ta’ emergenza.

4. Il-Ministru ghandu jiddetermina liema

kontraenti ghandhom jigu inkluzi fl-Iskeda.

awtoritajiet

5. Sejha kif prevista f’dawn ir-regolamenti ghandu jkollha
valur stmat ta’ inqas minn mija hamsa u tletin elf euro (€135,000).

6. Kwalunkwe operatur ekonomiku jista’ jakkwista l-istatus
ta’ operatur ekonomiku interessat billi japplika mal-awtorita
kontraenti, jissottometti d-dettalji tal-kumpannija u d-dokumenti
rilevanti tar-registrazzjoni skont il-ligijiet applikabbli, permezz tal-
pjattaforma elettronika stabbilita mill-awtorita kontraenti jew
permezz tal-pjattaforma elettronika tal-akwwisti tal-Gvern.

b

7. L-awtorita kontraenti ghandha tippubblika kull sejha
permezz ta’ pjattaforma elettronika u ghandha tigbed l-attenzjoni ta’
kull operatur ekonomiku registrat. Jekk ma tigix ippubblikata
permezz tal-pjattaforma elettronika tal-akwwisti tal-Gvern, avviz ta’
kull pubblikazzjoni ghandu jinhareg fuq il-Gazzetta qabel id-data tas-
sottomissjonijiet tas-sejha.

8. Sejha kompetittiva ppubblika skont dawn ir-regolamenti
ghandu jkollha limitu ta’ Zmien minimu ta’ erbat ijiem mid-data tal-
pubblikazzjoni ghall-ir¢evuta tal-offerti. Meta tinhareg sejha
kompetittiva skont dawn ir-regolamenti, l-awtorita kontraenti
ghandha taghmel referenza ghal dawn ir-regolamenti fid-dokument
ippubblikat.

9. L-operaturi ekonomici registrati ghandhom jissottomettu I-
offerti taghhom wara 1-publikazzjoni ta’ sejha kompetittiva permezz
tal-pjattaforma elettronika kif stabbilita mill-awtorita kontraenti jew
permezz tal-pjattaforma elettronika tal-akwwisti tal-Gvern.

10. Il-Bord tal-Aggudikazzjoni ghandu jigi mahtur mill-
awtorita kontraenti sabiex jivvaluta l-offerti sottomessi. I1-Bord tal-



Aggudikazzjoni ghandu jkun maghmul minn mhux inqas minn tlett
membri, jigifieri Chairperson, Segretarju, u Membru li ghandhom
dritt tal-vot.

11. Kwalunkwe modifikazzjoni ta’ kuntratt moghti skont dawn
ir-regolamenti hija pprojbita. Fejn il-kuntratt ma jistax jigi ezegwit
minghajr modifikazzjoni, il-kuntratt ghandu jigi kkancellat u ghandha
tkun mahruga procedura gdida.

12. Qabel il-bidu tal-evalwazzjoni tal-offerti sottomessi, I-
awtorita kontraenti ghandha tippubblika lista ta’ offerenti permezz
tal-pjattaforma elettronika kif stabbilita mill-awtorita kontraenti jew
permezz tal-pjattaforma elettronika tal-akwwisti tal-Gvern.

13. (1) L-awtoritajiet kontraenti ghandhom jistabbilixxu 1-
ghoti ta’ kuntratti pubbli¢i skont dawn il-kriterji li gejjin:

(a) l-iktar offerta ekonomika vantagguza; jew

(b) l-iktar prezz baxx offrut konformement mal-
ispecifikazzjonijiet ippubblikati tal-offerta.

(2) Fejn 1l-ghoti jsir lill-aktar offerta ekonomikament
vantaggjuza l-awtorita kontraenti tista’ taghmel uzu minn diversi
kriterji relatati mas-suggett tal-kuntratt.

(3) Il-kriterji msemmija fis-subregolament (1) jistghu jinkludu
wiehed jew aktar minn dawn li gejjin:

(a)  specifikazzjonijiet teknici; u, jew
(b)  kundizzjonijiet ta’ twassil; u, jew
(¢)  il-prezz indikat fl-offerta; u, jew
(d)  disponibbilta; u, jew

(e) registrazzjoni; u, jew

(f)  traduzzjonijiet; u, jew

(g) spejjez tal-garr; u, jew

(h)  spejjez tal-akkwist.

14. Wara I-konkluzjoni tal-process ta’ aggudikazzjoni, kull
offerent ghandu jigi infurmat bil-konkluzjonijiet tal-Bord tal-
Aggudikazzjoni permezz ta’ avviz bir-rizultati ppubblikat permezz
tal-pjattaforma elettronika. L-avviz ghandu jinkludi:

Projbizzjoni ta’
modifikazzjoni
ta’ kuntratt.

Pubblikazzjoni
tal-lista ta’
offerenti.

Ghoti ta’ sejha
kompetittiva.

Pubblikazzjoni

tad-decizjoni
tal-Bord.

Pubblikazzjoni
fil-Gazzetta tal-
kuntratti
moghtija.

(a)
(b)
(©)
(d)

il-kriterji tal-ghoti;
l-isem tal-offerent li jkun intghazel;
il-prezz rakkomandat tal-offerent li jkun intghazel;

fejn applikabbli, ir-ragunijiet 1i ghalihom l-offerent

ma kienx jissodisfa l-ispecifikazzjonijiet tekni¢i.

15. Kull sitt xhur, l-awtorita kontraenti ghandha tippubblika
lista ta’ kuntratti moghtija skont dawn ir-regolamenti fil-Gazzetta,
liema lista ghandha tinkludi d-dettalji tal-offerenti 1i jkunu intghazlu,
u l-valur tal-kuntratti.

Skeda
(Regolament 2)

Awtorita kontraenti

1. CPSU - Central Procurement Supplies Unit

2. DPC - Dipartiment tal-Protezzjoni Civili





